
GOUVÈNÈ CUOMO AVÈK AVOKA JENERAL SCHNEIDERMAN PATNÈ POU 

REDWI RISK LITIJ KONT ETA NEW YORK 
 
 
Gouvènè Andrew M. Cuomo ak Avoka Jeneral Eric T. Schneiderman jodia te anonse 
yon nouvo patenarya pou redwi risk litij kont ajans Eta New York yo. Antanke ofisye 
legal anchèf Eta, Biwo Avoka Jeneral la byen pozisyone pou konseye Biwo Gouvènè a 
nan efò sa. Efò sa se premye kalite konsa nan peyi a.  
 
Patenarya ap santre anvan sou ajans yo ki angaje pataj lyon nan litij eta enkli 
Depatman Koreksyon ak Sipèvizyon Kominotè ak diferan ajans sante ak sèvis imen. 
Chak Biwo ap kontribye pèsonèl a yon ekip ki pral revize epi amelyore règleman ak 
pwosedi pou odyans administratif, koleksyon evidans ak konsèvasyon, reklamasyon 
bonè ak pwogram divèsyon, ak fòmasyon pou redwi chans litij. Ekip la ap analize tou litij 
enpòtan ak rekiran pou devlope strateji pou evite yo nan lavni. 
 
“Administrasyon sa te pase senk dènye ane yo pou modènize gouvènman eta, fè li vin 
pi efikas ak anmezi pou bi byen sèvi rezidan yo nan Eta New York,” te deklare 
Gouvènè Cuomo. “Avèk nouvo efò sa, nap ogamante plis nivo pèfòmans ke Nouyòkè 
yo ap jwenn gouvènman ke yo merite. Mwen remèsye Avoka Jeneral Schneiderman 
pou patenarya l nan efò enpòtan sa.” 
 
Avoka Jeneral Schneiderman te deklare, “Otorite piblik yo dwe bon gadyen lajan 
kontribyab yo. Inisyativ sa ap pèmèt ajans yo pi byen sèvi piblik la pandan anmenmtan 
lap redwi depans pou litij. Mwen apresye patenarya Gouvènè a sou kesyon sa pou ede 
asire lajan piblik la itilize osi efikasman ak jidisyezman ke posib.”  
 
Chak ane Eta New York konfwonte avèk plizyè dizèn milye pwosè nan tribinal yo 
toupatou nan eta, ekspoze Eta a posib danje kap atenn plizyè santèn milyon dola chak 
ane. Kantite litij ki soti nan gwosè ak etandi operasyon yo nan ajans eta: 

• Bidjè fonksyonman Eta se $94.25 milya pou ane fiskal 2016 la sèlman. 
• New York gen 110 ajans ak otorite ki anplwaye plis pase 224,000 moun. 
• Ajans Eta yo te genyen preske 46,000 kontra aktif ki evalye a plis pase $198 milya 

nan dènye ane fiskal la. 

• Otorite Eta yo te gen plis pase 42,000 kontra aktif ki te evalye a plis pase $92 milya 
nan dènye ane fiskal la. 

• Ajans yo nan Eta jere preske $35 milya nan pwogram benefis federal enkli lojman, 
asistans piblik ak Medicaid chak ane. 

 
Ofisye Anchèf Risk New York Linda Lacewell, te deklare, “Mwen fyè paske sou 
lidèchip Gouvènè a New York ap premye eta nan peyi a pou anbake nan yon pwogram 
jesyon risk litij konplè, e nap rete tann pou n travay avèk Biwo Avoka Jeneral la kòm 
ofisye legal anchèf Eta pou fè pwogram sa vini yon siksè.” 
 
Patenarya sa te devlope nan efò jesyon risk Gouvènè a te souliye byen bonè ane sa 
nan Diskou sou Kondisyon Eta e nominasyon premye Ofisye anchèf risk New York. Pou 
w jwenn plis enfòmasyon sou efò jesyon risk Eta, vizite ny.gov/ethics-risk-compliance. 

